
Merħba għal sena skolastika oħra f’Saint Elias College.
Nilqgħu b’mod partikulari lill-istudenti l-ġodda, li se jibdew
l-esperjenza tal-edukazzjoni sekondarja tagħhom magħna.
Nilqgħu wkoll lill-ġenituri li rridu naħdmu id f’id magħhom u
nirringrazzjawkom tal-fiduċja tagħkom biex nissieħbu fil-
formazzjoni umana, spiritwali u ħolistika tal-istudenti.

Ladarba qegħdin fl-iskola, nifhmu l-bżonn ta’ dak kollu li hu
akkademiku. Lit-tagħlim nagħtuh l-importanza kollha li
tixraqlu. Kemm huwa tajjeb li l-istudent ikun kapaċi jimraħ
fil-ħsibijiet tiegħu ħalli jitgħallem dejjem aktar. Ma jfissirx li
kulħadd jista’ jitgħallem l-istess. Min jiflaħ jagħmel ħames
passi, ngħinuh jagħmilhom, imma min jiflaħ jagħmel għaxar
passi, għaliex jagħmel ħamsa?

Imma l-iskola mhijiex biss il-post fejn nitgħallmu dak li huwa
akkademiku. Fl-iskola aħna nagħmlu esperjenza li nkunu
flimkien, nitħalltu mal-oħrajn u naqsmu  l-ħsibijiet tagħna u
l-esperjenzi tagħna mal-oħrajn. Fis-sena skolastika li
għaddiet, ħadt pjaċir nisma’ lill-istudenti ta’ klassi partikulari
jgħiduli li matul is-sena kibru ħafna fir-relazzjonijiet ta’
bejniethom. Għalhekk, huwa importanti ħafna li l-istudenti
(kif ukoll il-ġenituri), jieħdu sehem sħiħ f’dak kollu li noffru,
biex ikunu jistgħu jkollhom esperjenza sħiħa tal-ħajja
fl-iskola.

Irridu niftakru li aħna skola tal-Knisja. Mhuwiex l-isem tal-
qaddis li jagħmilna skola tal-Knisja. Mhuwiex jien għax jiena
patri li nagħmel l-iskola tal-Knisja. Huwa l-isforz kontinwu
tagħna lkoll flimkien li nfittxu li nagħmlu esperjenza ħajja ta’
Ġesù li jgħinna nimxu ’l quddiem sabiex jum wara l-ieħor
nagħrfu l-imħabba li Alla tana f’Ibnu Ġesù.

Nawgura lil kulħadd sena skolastika mill-aqwa!

Merħba!
Insellmilkom!

Patri Jürgen Cucciardi O.Carm., Ph.D.
Rettur u Kap tal-iskola

Kalendarju
23-24 ta’ Settembru
25 ta’ Settembru
26 ta’ Settembru
5 ta’ Ottubru
13 ta’ Ottubru
Ottubru
21 ta’ Ottubru
29 ta’ Ottubru
1-5 ta’ Novembru
6 ta’ Novembru
9 ta’ Diċembru
11 ta’ Diċembru
12 ta’ Diċembru
20 ta’ Diċembru
21 ta’ Diċembru

7 ta’ Jannar
19 ta’ Jannar
Frar
28 ta’ Frar
3-5 ta’ Marzu
13 ta’ Marzu
16 ta’ Marzu
26 ta’ Marzu
3 ta’ April
10 ta’ April
11 ta’ April
12 ta’ April
14 ta’ April

28 ta’ April
29 ta’ April
30 ta’ April
14 ta’ Mejju
20 ta’ Mejju
25 ta’ Mejju
30 ta’ Mejju
6 ta’ Ġunju
Ġunju
Ġunju
26 ta’ Ġunju

Preparazzjoni mill-Edukaturi
Jidħlu l-istudenti tas-7 Sena
Jidħlu l-istudenti kollha
Jum l-Edukaturi
Attività Pastorali miċ-Chaplaincy għall-Ġenituri
Laqgħat għall-Ġenituri
Taħriġ għall-Edukaturi
Quddiesa mill-Arċisqof f’Jum it-Twaqqif tal-Kulleġġ - mistednin il-ġenituri
Vaganzi ta’ Nofs it-Term
Taħriġ għall-Edukaturi
Jum il-Ġenituri
Attività tal-Avvent miċ-Chaplaincy għall-Istaff (wara l-ħin tal-iskola)
Vaganza minflok festa li ħabtet fi tmiem il-ġimgħa
Ċelebrazzjoni tal-Milied - mistednin il-ġenituri
Jibdew il-vaganzi tal-Milied

Bidu tat-Tieni Term
Attività Pastorali miċ-Chaplaincy għall-Ġenituri
Eżamijiet finali tal-istudenti tal-11-il Sena
Vaganza minflok festa li ħabtet fi tmiem il-ġimgħa
Vaganzi tal-Karnival
Taħriġ għall-Edukaturi
Attività Pastorali miċ-Chaplaincy għall-Ġenituri
Jum il-Ġenituri
Attività fl-okkażjoni tal-Ġublew 2025
Gradwazzjoni tal-Istudenti tal-11-il Sena
Quddiesa tad-Duluri
Jibdew il-vaganzi tal-Għid
Irtir tal-Ġimgħa Mqaddsa miċ-Chaplaincy għall-Istaff

Bidu tat-Tielet Term
Niċċelebraw Jum il-Ktieb (minflok it-23 ta’ April)
Jum l-Isports
Jum il-Premjazzjoni
Taħriġ għall-Edukaturi
Attività Pastorali miċ-Chaplaincy għall-Ġenituri
Vaganza minflok festa li ħabtet fi tmiem il-ġimgħa
Attività miċ-Chaplaincy għall-Istaff (wara l-ħin tal-iskola)
Jum ta’ Attivitajiet (l-aħħar ġurnata qabel l-eżamijiet)
Eżamijiet tal-Aħħar tas-Sena
Tmiem tas-Sena Skolastika għall-istudenti

Dan il-kalendarju huwa indikattiv, b’xi dati jistgħu jinbidlu. Aktar attivitajiet jiġu mniżżlin ’il quddiem.



L-istorja
tal-bidu

Nhar id-29 ta’ Ottubru 1944, fil-kunvent tal-Patrijiet Karmelitani fil-Belt Valletta, twaqqfet
uffiċjalment l-istituzzjoni Schola Mariano-Apostolica. Dakinhar, il-Provinċjal tal-
Karmelitani f’Malta, Patri Pietru Dimech, iċċelebra l-quddiesa, u wara huwa spjega l-bidu,
l-isem, u l-għan tal-iskola l-ġdida.

L-għan ewlieni ta’ din l-iskola kien li minnha jinbtu vokazzjonijiet reliġjużi u saċerdotali.
Għalhekk, fil-bidu, f’din l-iskola ma kinux jiġu mgħallmin is-suġġetti bħal skejjel oħrajn,
imma dawk is-suġġetti li ma kinux mgħallmin biżżejjed fi skejjel oħrajn, u li kienu
meħtieġa għall-ħajja reliġjuża, bħal-Latin, it-Taljan u l-kant. Għall-quddiem kien hemm il-
ħsieb li jinbena kulleġġ għal dawn l-istudenti, fejn ikunu jistgħu jitgħallmu kollox. Kien
hemm l-idea li dan il-kulleġġ jinbena fil-Fgura, imma din l-idea ma damitx ma taret mar-
riħ. L-ewwel studenti kienu jammontaw għal tmienja u tletin (38) tifel, b’sebgħa minnhom
saru patrijiet Karmelitani. L-għalliema kienu wkoll patrijiet Karmelitani.

Fis-sena 1952 il-Kulleġġ ġie trasferit għal Santa Venera, fejn illum insibu ċ-Ċentru
Parrokkjali, u aktar tard, fis-sena 1968 bdiet tinbena l-iskola l-ġdida fejn ninsabu llum,
liema skola baqgħet tiżviluppa skont l-esiġenzi tat-tagħlim.

L-għanijiet u
l-valuri tagħna

L-għan ta’ Saint Elias College huwa li
niffurmaw komunità ta’ tagħlim li tqis lil
kulħadd bħala wild ta’ Alla. F’ambjent ta’
familja, kull bniedem għandu valur importanti,
irrispettivament mill-ħiliet u l-kisbiet tiegħu.
Għalhekk, kull persuna tikber b’mod sħiħ
permezz ta’ esperjenzi akkademiċi, sportivi,
reliġjużi, kreattivi, kulturali u soċjali.

Mission Statement

Nibnu komunità edukattiva u ta’ fidi.

Il-Valuri tagħna

Irridu lil kulħadd jirnexxi skont il-ħiliet tiegħu.

Inkunu persuni ta’ qadi għal xulxin.

Nippreparaw liċ-ċittadini u lill-mexxejja ta’ għada.

Nirrispettaw lilna nfusna u lill-oħrajn.

Noħolqu spazju fejn nikbru flimkien.

01
02
03
04
05
06

F’dak li hu akkademiku ngħaqqdu l-esperjenza spiritwali u ta’ fidi.

Infittxu lil Alla fina, madwarna u fl-oħrajn.

07
08

Inħaddnu l-valuri ta’ Ġesù u tal-Evanġelju.

Fil-qalba tal-esperjenza tagħna nsibu lil Ġesù.

09

Mill-ħajja fl-iskola

L-isports huwa għal qalb ħafna mill-istudenti
tagħna. Filwaqt li nħeġġu lill-istudenti għall-
eżerċizzju fiżiku, matul il-ħin tal-iskola
għandna ħin adegwat għall-isports. Fit-tielet
term niċċelebraw ukoll Jum l-Isports.

Sports

Nistiednu lill-ġenituri jingħaqdu magħna mhux
biss għal attivitajiet formali, bħal Jum il-
Ġenituri u Jum il-Premjazzjoni, imma wkoll
għal attivitajiet oħrajn, bħaċ-ċelebrazzjonijiet
ta’ Jum it-Twaqqif tal-Kulleġġ u tal-Milied,
minbarra attivitajiet pastorali miċ-Chaplaincy.

Attivitajiet mal-Ġenituri

Għal Jum il-Premjazzjoni,
l-istudenti tas-7 Sena
jiffurmaw il-kor, filwaqt li
numru ta’ studenti minn
snin differenti jiffurmaw
band għal Jum il-
Premjazzjoni, u biex
idoqqu fil-quddies u
f’attivitajiet oħrajn fl-iskola.

Kor u Band Ħarġiet Edukattivi Attivitajiet Differenti

It-tagħlim jestendi ruħu
barra mill-klassi, u
għalhekk l-istudenti
jkollhom l-okkażjoni li
permezz ta’ ħarġet
edukattivi, jkomplu jsaħħu
dak li jitgħallmu fil-klassi.

Isiru diversi attivitajiet
barra mill-ħin tal-iskola.
Fost dawn nistgħu
nsemmu live-ins, BBQs fi
tmiem is-sena skolastika,
kif ukoll attivitajiet
marbuta maċ-Chaplaincy
u mal-grupp Connect.

L-ispazji tagħna

Klassijiet u ċentri tat-tagħlim armati bi smart panel.
Librerija moderna u aġġornata li għaliha jinxtraw diversi kotba kull sena.
Kappella u spazju għaċ-Chaplaincy.
Laboratorji: 2 tal-Kompjuters, 1 tal-Media Literacy VET, 1 tal-Home Economics,
1 għall-Fiżika, 1 għall-Kimika u 1 għall-Bijoloġija, armati bi smart panel.
Kamra għall-Arti u kamra għall-PSCD, armati bi smart panel.
Sala kbira u sala iżgħar għal-laqgħat.
Kamra għall-edukaturi, uffiċċji u kmamar għal-laqgħat.
Kamra għall-provi tal-mużika u tal-band.
First Aid Room.
Tuck Shop.
Kull kamra fl-iskola hija air-conditioned.
Ġimm, btieħi, kamra tal-logħob u bejt mibdul fi ġnien żgħir għar-rikreazzjoni.

Fost l-oħrajn insibu ...



L-istudenti tas-sena 
li għaddiet

7A

8A

7

7B

8A



Margarita Perez

8

8B

9A

9B



10A

9

10B

11A

L-AMMINISTRAZZJONI, 
L-EDUKATURI U L-ĦADDIEMA



Il-ħajja
akkademika

Bejn is-7 u t-8 Sena, l-istudenti jitgħallmu dawn
is-suġġetti: Malti, Ingliż, Matematika, Xjenza,
Reliġjon, Ġografija, Arti, Home Economics,
Edukazzjoni Fiżika, PSCD, ICT C3, Storja ta’
Malta, Media, Mużika, Franċiż jew Taljan jew
Spanjol.

Suġġetti akkademiċi fis-7 u fit-8 Sena01

Mid-9 sal-11-il Sena, hemm numru ta’ suġġetti li
jitgħallem kulħadd: Malti, Ingliż, Matematika,
Fiżika, Reliġjon, Studji Ambjentali, Edukazzjoni
Fiżika, PSCD, ICT C3, Franċiż jew Taljan jew
Spanjol (l-Ispanjol ikomplu jistudjawh dawk l-
istudenti li għażluh mis-sena 2024 ’il quddiem).

Suġġetti akkademiċi mid-9 Sena
’l quddiem li jitgħallem kulħadd02

Mid-9 Sena ’l quddiem, l-istudenti jagħżlu 2
suġġetti minn dawn: Accounts, Bijoloġija,
Economics, Home Economics, Kimika, Kompjuter,
Graphical Communication, King’s Trust
International, Media Literacy VET. Min jixtieq,
jista’ jagħżel il-PE Option bħala żjieda, imma dan
jiġi mgħallem wara l-ħin tal-iskola.

Għażliet tas-Suġġetti mid-9 Sena
’l quddiem03

Fis-7 u fit-8 Sena, l-istudenti jsegwu kurrikulu
marbut mal-Learning Outcomes. Dawn huma
stqarrijiet fil-kurrikulu li jiddeskrivu l-ħiliet u l-valuri
tal-istudenti, kif ukoll kemm l-istudent ikun
qiegħed jifhem dak li qiegħed jiġi mgħallem.
Hemm kriterji ta’ suċċess biex inkunu nafu l-kisbiet
u l-ħiliet tal-istudenti. Jingħataw diversi forom ta’
assessjar li jgħinu lill-istudenti ta’ kull livell
akkademiku. Minbarra dan l-assessjar, ikun hemm
eżami fl-aħħar tas-sena.

Assessjar u Eżamijiet fis-7 u fit-8 Sena04

Mid-9 Sena ’l quddiem, is-sistema ta’ assessjar hija
dik li tissejjaħ School Based Assessment (SBA),
fejn persentaġġ mill-assessjar ta’ matul is-sena jiġi
applikat għall-eżamijiet tal-MATSEC.
Informazzjoni dettaljata tingħata lill-ġenituri fil-
laqgħat ta’ Ottubru. Minbarra dan l-assessjar, ikun
hemm eżami fl-aħħar tas-sena għall-istudenti tad-
9 u l-10 Sena, filwaqt li l-istudenti tal-11-il Sena
jkollhom l-eżamijiet fi Frar bi preparazzjoni għall-
MATSEC.

Assessjar u Eżamijiet fid-9, l-10 u l-11-il Sena05

Insellmu lis-Sur Martin Borg, li fl-aħħar snin kien għalliem
tal-Ingliż u tal-Istorja fil-Kulleġġ tagħna, u li għadda għall-
ħajja ta’ dejjem nhar il-21 ta’ Awwissu 2024.

Nitolbu wkoll għas-Sa Mary Azzopardi, omm is-Sur
Raymond Azzopardi li għaddiet għall-ħajja ta’ dejjem nhar
is-6 ta’ Awwissu 2024 u għas-Sur Mario Baldacchino, ir-
raġel tas-Sa Joanie Baldacchino, li għadda għall-ħajja ta’
dejjem nhar il-31 ta’ Awwissu 2024.

Agħtihom, Mulej, il-mistrieħ ta’ dejjem ...

X’għandna nagħmlu

L-attendenza tal-istudenti fl-iskola hija
obbligu legali. Student li jfalli aktar minn tlitt
ijiem fix-xahar mingħajr ċertifikat jiġi
rrapurtat lid-Dipartiment konċernat. Il-
ġenituri għandhom javżaw b’telefonata meta
studenti ikun ma jiflaħx, u jibagħtu ċ-ċerifikat
mediku sa mhux aktar minn ġimgħa wara.

L-Attendenza01
Kulħadd għandu dritt jitgħallem f’ambjent
tajjeb. Għalhekk, kulħadd huwa
responsabbli biex ma jintilifx ħin u ma jkunx
hemm storbju żejjed, għajjat u ġlied.

Ambjent tajjeb għat-tagħlim02

Kull student għandu jkun kuntent, u għalhekk
ma naċċettaw l-ebda forma ta’ bullying li
jista’ jieħu diversi forom, bħal: kliem, tgħajjir,
cyberbullying u swat. Min iwettaq xi forma
ta’ bullying jintbagħat id-dar.

Ma nippermettux bullying03
L-iskola tinvesti ħafna fl-ambjent fiżiku
tagħha. Kull ħela u ħsara għandha titħallas
lura. L-istess jekk isir serq jew ħsara f’dak li
hu ta’ ħaddieħor. Jekk student jinqabad
iħammeġ, inaddaf fejn ikun ħammeġ.

Ħsara, vandaliżmu u serq04

M’għandhomx jinġiebu fl-iskola: oġġetti ta’
valur, mobile phones, cameras u apparat
elettroniku ieħor jekk mhux bil-permess tal-
Amministrazzjoni tal-iskola. Jekk student
jinqabad bil-mobile phone, dan jittieħed u
jingħata lura wara 20 ġurnata ta’ skola.

Projbizzjonijiet05
L-istudenti ma jistax ikollhom fuqhom
materjal mhux adattat u li jista’ jagħmel
ħsara morali. Chewing gum u liquid tippex
mhumiex permessi.

Projbizzjonijiet oħrajn06

L-uniformi hija obbligatorja għal kulħadd.
Ħlief meta jkollhom il-lezzjonijiet tal-P.E., l-
istudenti għandhom jiġu b’żarbun iswed.
Fil-ġranet tal-lezzjonijiet tal-P.E., l-istudenti
jiġu l-iskola bit-tracksuit. 

L-Uniformi07
Ix-xagħar tal-istudenti għandu jkun
maqtugħ pulit. Mhuwiex permess xagħar
twil ħafna, xagħar b’disinji jew xagħar
miżbugħ.

Ix-Xagħar tal-Istudenti08

L-imsielet fuq l-istudenti mhumiex permessi
fl-iskola, lanqas jekk ikunu mgħottijin.

L-Imsielet09
Kif student jasal l-iskola, għandu jidħol fl-
iskola u mhux imur fit-toroq tal-madwar.
Mhijiex responsabbiltà tal-iskola jekk tinqala’
xi ħaġa barra mill-iskola meta student ikun
iddeċieda li ma jidħolx mall-ewwel fl-iskola. 

Xħin naslu l-iskola ...10

13

Fl-iskola jeżistu r-regoli sabiex jiġi mħares l-aqwa ġid tal-istudenti, u
għalhekk ma nippermettu l-ebda forma ta’ mġiba mhix xierqa. Meta jkun
hemm azzjoni li mhijiex tajba, jkun hemm konsegwenza marbuta magħha.

X’għandna nagħmlu

Kulħadd huwa obbligat li jagħmel ix-xogħol li
jingħata mill-għalliema kemm għal waqt il-
lezzjoni, kif ukoll għad-dar. Meta student ma
jagħmilx ix-xogħol mogħti lilu, jingħata ċans
ieħor, imma jekk ix-xogħol jibqa’ ma jsirx,
ikun hemm konsegwenza min-naħa tal-
għalliem/a.

Ix-Xogħol tal-Iskola11
Kull student għandu jġib miegħu l-iskola
dak li huwa mitlub skont it-timetable, sew
jekk huma kotba, sew jekk hu materjal ieħor
għat-tagħlim. Meta se noħorġu fid-dinja
tax-xogħol, mingħajr l-għodda, ma
naħdmux!

Il-Materjal għat-Tagħlim12

Aħna lkoll differenti minn xulxin. Għalkemm
aħna differenti, ilkoll irridu nitgħallmu ngħixu
flimkien u dan iwassalna biex ilkoll
nirrispettaw lil xulxin minkejja kull differenza.

Nirrispettaw lil xulxin13
Il-klassijiet u l-ispazji għat-tagħlim jiġu
mnaddfin u rranġati kuljum, imma dan ma
jfissirx li nistgħu nħallu l-klassi f’diżordni.
Jekk studenti jħallu l-klassi f’dan l-istat,
inaddfu u jirranġaw il-klassi waqt il-break.

Il-Klassijiet ...14

F’kull okkażjoni nfittxu li nkunu lebsin sew.
Anki meta nilbsu l-uniformi, għandna naraw
li nkunu puliti, lebsin b’mod addattat għall-
iskola.

L-Uniformi tintlibes sew15
L-iskola ma nattendux biss għal-lezzjonijiet,
imma kulħadd għandu jipparteċipa b’mod
sħiħ fl-attivitajiet li jsiru, u ħadd m’għandu
jiddeċiedi li jieħu sehem biss f’dak li jaqbel
lilu. Jekk nieħdu sehem flimkien, inkunu
qegħdin ngħinu lil xulxin fil-ħajja tal-iskola.

Attendenza fl-attivitajiet16

Meta xi ħadd mill-edukaturi jew xi ħadd fl-
awtorità jiġbed l-attenzjoni ta’ xi ħadd
minħabba xi mġiba mhix xierqa, kulħadd
għandu jobdi mill-ewwel. Jekk le, jittieħdu
miżuri ta’ dixxiplinamill-amministrazzjoni tal-
iskola.

Nuqqas ta’ ubbidjenza/Sfidar17
Meta nħarsu dak li hu mitlub minna, ma
nkunux biss qegħdin nikbru fir-
responsabbiltà, imma nkunu qegħdin ukoll
ngħinu lil xulxin nitgħallmu flimkien sabiex
inkunu ċittadini tajbin fis-soċjetà.

Inkunu ċittadini tajbin18

... ikomplu



Niċċelebraw il-ħiliet u l-kisbiet tal-istudenti permezz ta’ Jum il-Premjazzjoni.
Attivitajiet sportivi, bħal futbol u Chess waqt il-break u niċċelebraw Jum l-Isports.
Kunsill tal-Istudenti, grupp tal-EkoSkola u Kunsill tal-Isports.
Live-Ins għal kull grupp ta’ studenti.
Connect: grupp li jitlaqqa’ miċ-Chaplaincy wara l-ħin tal-iskola.

Guidance Teacher
Direttur Spiritwali u Lay Chaplain
Counsellor          
Inclusion Coordinator

Lil hinn mill-akkademiku

Servizzi għall-Istudenti

Social Worker       
Educational Psychologist
Autism Support Practitioner
Dyslexia Support Practicioner



Il-Karmelitani
IL-KARMELITANI jafu l-bidu tagħhom lil xi rġiel li aktar minn
800 sena ilu nġabru fuq l-Għolja tal-Karmel, fl-Art
Imqaddsa, biex jaqdu lil Ġesù Kristu f’ħajja ta’ talb bla
waqfien. Biż-żmien, huma bdew jingħataw ukoll għall-qadi
tal-oħrajn fl-appostolat.

FIL-VERĠNI MARIJA l-Karmelitani jaraw ix-xbieha perfetta
ta’ dak kollu li jixtiequ u jittamaw li jkunu fil-Knisja. L-ewwel
Karmelitani ddedikaw il-kappella li bnew f’nofs il-kmamar
tagħhom lill-Verġni Marija, u għażluha bħala l-Patruna
tagħhom li tieħu ħsiebhom, filwaqt li ngħataw għall-qadi
tagħha. Il-Labtu tal-Karmnu jiġbor fih b’mod simboliku
r-relazzjoni bejn Marija u l-Karmelu. Huwa mezz li bih l-insara
jissieħbu fl-ispiritwalità tal-Ordni.

-

-

- IL-PROFETA ELIJA għammar fuq il-Karmel, u hemm sfida
lill-poplu biex jagħraf il-veru Alla. Fil-Profeta, il-Karmelitani
raw lill-bniedem li l-Kelma ta’ Alla kienet tgħammar fil-moħħ
u fil-qalb tiegħu, u li kien joqgħod fil-preżenza ta’ Alla. Bħalu,
huma jgħixu qalb il-poplu u jgħinuh sabiex jgħix b’fedeltà
l-imħabba tiegħu lejn Alla, u jkunu profeti ta’ ġustizzja u ta’
paċi f’nofs poplu li jbati.

SAL-LUM il-qofol tal-ħajja Karmelitana baqa’ dejjem li jfittxu
lil Alla li jgħammar fil-qalba ta’ ruħhom u madwarhom, u
jaħdem fil-ġrajjiet ta’ ħajjithom u tad-dinja. Alla jiġbidhom
biex ifittxu li jgħixu magħqudin miegħu u bil-mod il-mod
jibdilhom biex isiru dejjem aktar jixbhu lilu.

- IL-KONTEMPLAZZJONI hija l-qalba tal-kariżma Karmelitana.
Għall-Karmelitan, hija mixja interjuri li ġejja mir-rieda ħielsa
ta’ Alla, li jqanqlu u jmexxih lejn l-għaqda sħiħa ta’ mħabba
miegħu, filwaqt li jagħtih il-grazzja li jgawdi l-fatt li huwa
maħbub minn Alla u jgħix fil-preżenza kollha mħabba tiegħu.

-

- Bħala SKOLA KARMELITANA nfittxu li ngħinu lill-istudenti
tagħna fit-tfittxija ta’ Alla u fil-mistoqsijiet li huma jistaqsu.
Nixtiquhom isiru midħla ta’ Ġesù u tal-Kelma tiegħu, jidħlu
f’relazzjoni miegħu u jagħmlu esperjenza tiegħu.



Kummenti minn eks-studenti 

Wayne Formosa

Mattheus Ciantar

Sheldon Borg

Żmien is-sekondarja, kien żmien ta’ bidla u esperjenzi ġodda li ffurmawni
bħala persuna. Saint Elias College, bl-għajnuna tal-għalliema u l-istaff,
għaddieli ħafna messaġġi u valuri sbieħ li għadni nħaddan sal-lum. Meta
nħares lura lejn dak iż-żmien, niftakar żmien sabiħ u pożittiv, mhux biss
bil-praspar li konna nivvintaw, iżda wkoll bl-ambjent fl-iskola. Kelli wkoll
ix-xorti li ngħallem f’din l-iskola matul it-teaching practice, fejn dak kollu
li ħassejt meta kont tifel, ġie affermat. Għalhekk, b’wiċċi minn quddiem,
inkun l-ewwel wieħed sabiex nirrakkomanda lil Saint Elias College.

Iż-żmien tiegħi ġewwa Saint Elias College kien wieħed mill-isbaħ tul il-
vjaġġ akkademiku tiegħi. Kulleġġ li jsawwar fik ċerti valuri li tibqa’
żżommhom u tgħożżhom tul ħajtek kollha. Tant kien għal qalbi dan iż-
żmien li għadni sal-lum il-ġurnata nżur l-iskola kull numru ta’ snin biex
inġedded il-memorji u niltaqa’ mal-għalliema tiegħi li għadhom jgħallmu
ġewwa dan il-Kulleġġ.

Jiena eks-student ta’ Saint Elias College u kburi immens li qattajt ħames
snin sbieħ f’ambjent ta’ familja. Grazzi mill-qalb lill-għalliema u lit-
tmexxija kollha tal-iskola. Nista’ ngħid li llum jiena żagħżugħ matur
għaliex apparti li rnexxejt fuq livell akkademiku, kbirt b’valuri sodi.
Filwaqt li se nibqa’ ngħożż il-memorji sbieħ li qattajt fl-iskola ma’ sħabi,
nawgura lill-istudenti preżenti li jkollhom esperjenza pożittiva u sabiħa kif
kelli jien. 

L-esperjenza tiegħi f’Saint Elias College kienet waħda pożittiva ħafna.
Sibt ħbiberija ġenwina bejn sħabi tal-iskola u bqajna ħbieb sa wara li
spiċċajna l-skola. Vera sibt għajnuna mill-edukaturi kollha u din l-iskola se
tibqa’ żżomm post speċjali f’qalbi għal dejjem.

Gosef Mizzi

17
Gabriel Sciberras

Saint Elias College ma narahx biss parti mill-avventura akkademika tiegħi,
iżda dak likompla jifjorixxi fija l-valuri u l-prinċipji l-aktar kruċjali sabiex
ikollna soċjetà mibnija fuq binarji sodi. Il-Kulleġġ tani ħafna, mhux biss
minn perspettiva akkademika , iżda kont parti minn komunità magħmula
minn studenti b’għanijiet u fehmiet varji, għalliema li l-pariri tagħhom żgur
jibqgħu mnaqqxin f’moħħi u kif ukoll mir-Rettur li bis-sens ta’ dover u
dixxiplina li jittrasmetti lill-istudenti rnexxielu joħloq ambjent ġust fost l-
istess studenti. Min jafni, jaf kemm għandi għal qalbi s-sens ta’ diskussjoni
u kemm nadvoka l-importanza tagħha. Mingħajr dubju, is-snin li għamilt
fil-kulleġġ ikkontribwixxew mhux ftit għal dan, minħabba d-diskussjonijiet
varji li kienu jsiru dwar temi diversi, fejn dan inissel fl-adolexxenti tagħna r-
rikonoxximent tal-qawwa u l-importanza tal-valur tal-perswa’żjoni fit-
taħdidiet tagħna.



Il-ġrajjiet bibliċi tal-Profeta Elija nsibuhom fil-Kotba tas-Slaten. Is-silta ta’ hawn taħt hija waħda
minnhom.

Elija qam, kiel u xorob, u bis-saħħa ta' dak l-ikel baqa' miexi għal erbgħin jum u erbgħin lejl sa
ma wasal Ħoreb, il‑muntanja tal-Mulej. Hemmhekk daħal fl-għar u għadda l-lejl ġo fih. 

U waslitlu l-kelma tal-Mulej u qallu: “Hawn x'inti tagħmel, Elija?” 

U hu wieġeb: “Għandi qalbi tħeġġeġ għall-aħħar għall-Mulej, Alla tal-eżerċti, għaliex ulied
Iżrael ħallew il-patt tiegħek, farrku l-artali tiegħek, u lill-profeti tiegħek qatluhom bix-xabla.
Jien waħdi bqajt, u qegħdin ifittxu jneħħuli ħajti.” 

U Alla wieġbu: “Oħroġ, u oqgħod fuq il-muntanja quddiem il‑Mulej.”

U hemm hu, jgħaddi l-Mulej: riħ qawwi, b’saħħa li jofroq il‑muntanji u jfarrak il-blat, għadda
quddiem il-Mulej; imma l‑Mulej ma kienx f’dan ir-riħ. U wara dan ir-riħ theżżet l-art imma l-
Mulej ma kienx f'din it-theżżiża. U wara t-theżżiża kien hemm in-nar, imma l-Mulej ma kienx
fin-nar. Wara n-nar inħasset żiffa ħelwa. Elija, kif ħassha, għatta wiċċu bil‑mantell, ħareġ
barra, u waqaf f’bieb l-għar.

1 Slaten 19, 8-13

Il-Profeta Elija

SaintEliasCollegeMalta @sainteliascollege

Logo iddisinjat mill-istudenti Daniel Xuereb (klassi 10A) għal għeluq it-80 sena mill-bidu
tal-ħidma edukattiva mill-Karmelitani f’Malta permezz tal-iskola tagħna.


